Telegram:Maktablar uchun hujjatlar

Sinf  o’quvchilari bilan o’tkazilgan 

“Oltin toj” viktorinasining ssenariysi

O’tish vaqti__________                                

Mavzu: Kimyo olamiga sayohat

Tadbir maqsadi:

· O’quvchilarning kimyo fani bo’yicha bilimlarini tekshirish

· O’quvchilarning kimyoga oid bilimlarini oshirish

· O’quvchilarning kimyo faniga bo’lgan qiziqishlarini oshirish

Kerakli jihozlar:

1. Sekundomer

2. Harflar to’plami

3. Oq varaqlar

4. Moddalar yozilgan varaqlar

5. Savollar to’plami

6. Qora qalam (4 ta)

Tadbirning blok sxemasi

	T/r
	Tadbir bosqichlari
	Vaqti

	1
	Ishtirokchilarni tanishtirish
	5 min

	2
	Tezkor savollarga tezkor javoblar
	10 min

	3
	Mozaika o’yini
	3 min

	4
	Kimyoviy tushunchalarni izohlash
	5 min

	5
	Kim chaqqon
	7 min

	6
	“Zinapoya” o’yini
	5 min

	7
	Musiqali tanaffus
	3 min

	8
	G’oliblarni aniqlash va taqdirlash
	5 min


Tadbir o’tkazishdan bir hafta oldin 2 ta 7 – sinfdan 6 nafar o’quvchi tanlab olinib, ularga viktorina topshiriqlari beriladi va savollar bilan tanishtiriladi.


Tadbir suxandonning ishtirokchilarni tanishtirishi bilan boshlanadi.

1. Kuliyeva Nafisa   1996 yilda tug’ilgan. Matematika, kimyo, fizika fanlariga qiziqadi. Bo’sh vaqtida tikuvchilik bilan shug’ullanadi

2. Rahmonov Qosim 1996 yilda tug’ilgan. Geografiya, kimyo, tarix fanlariga qiziqadi. Bo’sh vaqtida badiiy kitob o’qishni yaxshi ko’radi

3.Saidmurodova Anora 1996 yilda tug’ilgan. Fizika, kimyo fanlariga qiziqadi. Bo’sh vaqtida kompyuterda ishlashni ko’proq yaxshi ko’radi

4. Mirzabayeva Parvina 1996 yilda tug’ilgan. Adabiyot, rus tili, kimyo fanlariga qiziqadi. Bo’sh vaqtida pishiriqlar pishirish bilan shug’ullnadi

5. Ramazonova Sarvinoz 1996 yilda tug’ilgan. Adabiyot, tarix, kimyo fanlariga qiziqadi. Bo’sh vaqtida she’r yodlashni yaxshi ko’radi

6. Xo’jayev Akobir 1996 yilda tug’ilgan. Kimyo, fizika, matematika fanlariga qiziqadi. Bo’sh vaqtida  til o’rganish bilan shug’ullanadi.

1 shart. Tezkor savollarga tezkor javoblar.

Har bir o’quvchiga 3 tadan savol beriladi

1. Kimyo fani nimani o'rganadi?
2. Kimyoviy elementga ta’rif bering?

3. Kimyoviy element tushunchasini fanga kim kiritgan?

4. Allotropiya nima??

5. Uglerodning qanday allotropik shakl o’zgarishlari mavjud?

6. Moddaning qanday agregat holatlari bo’ladi?

7. Tarkibning doimiylik qonuni kim tomonidan ta’riflangan?

8. Avogadro soni nechaga teng?

9. Moddaning erish qobiliyati nima deb ataladi?

10.Mis, kaliy, kalsiy, temir oddiy moddalarning qaysi turiga kiradi?

11.Biri kislorod bo’lgan ikki elementdan tashkil topgan murakkab moddalar nima deb ataladi?

12.Kimyoviy reaksiyalarda eng ko’p ishlatiladigan asbob qaysi?

13. Kimyoviy reaksiyalarda tuz hosil qilmaydigan oksidlar nima deb ataladi?

14. Rux oksid, berilliy oksid, alyuminiy oksidlar qanday oksid?

15.Suvda eriydigan asoslar nima deb ataladi?

16.Qum qanday elementlardan tashkil topgan?

17.Birikmalarida vodorod necha valentli bo’ladi?

18.Kislorodsiz kislotalarga qaysi kislotalarni kiritish mumkin?

1 shartdan keyin 1 – o’quvchi chiqib ketadi, ishtirokchilar soni 1 taga kamayadi. (5 ta) 

2 – shart. Mozaika o’yini


Mozaika o’yinining texnologiyasiga ko’ra harflar yordamida o’quvchilar kimyoviy atamalarni hosil qiladilar va shu atamani izohlab beradilar. Qaysi o’quvchi qancha atama topa olganiga qarab baholanadi. Kimyoviy elementlar atamalarni topishda qo’llanilmaydi. 

Atamalar:

Oksid

Katalizator

Ozon

Kimyo

Valentlik

Indeks

Yonish

Modda

Formula

Element 

Reaksiya

Asos

Ishqor

Kislota

2 shartdan keyin ishtirokchilar soni 4 ta bo’lib qoladi. 

                       3 – shart.     Kimyoviy tushunchalarni izohlash ( 1 minut ichida)



O’quvchilarga stoll ustiga teskari qilib qo’yilgan kimyoviy tushunchalar yozilgan kartochkalarni olish taklif etiladi. 1 minut ichida qaysi o’quvchi ko’proq tushunchalarga ta’rif bersa, o’sha o’quvchi go’lib hisoblanadi. 

Kimyoviy tushunchalar: 


1. Kimyo – moddalar, moddalarning xossalari va ularning bir – biriga aylanishi to’g’risidagi fandir


2. Atom – musbat zaryadlangan yadro va uning atrofida harakatlanadigan manfiy elektronlardan tashkil topgan elektroneytral zarracha 


3. Element – atomlarning muayyan turi


4. Allotropiya  -  bir element atomlaridan turli oddiy moddalar hosil bo’lishi


5. Sublimatlanish – qattiq holatdan to’g’ridan – to’g’ri gaz holatiga o’tish


6. Valentlik – element atomining boshqa elementlar atomlarining aniq sonini biriktirib olish imkoniyatiga aytiladi. 


7. Ozon – kislorodning allotropik shakli


8. Eritma -   erituvchi va erigan moddadan iborat bir jinsli sistema


9. Oksid – kislorodning barcha elementlar bilan hosil qilgan birikmasi


10. Amfoter – ham asosli, ham kislotali xossani namoyon qiluvchi birikmalar


11. Ishqor – suvda yaxshi eriydigan asoslar

12. Kislota – tarkibida metall atomlariga almashina oluvchi vodorod atomlari hamda kislota qoldig’idan iborat bo’lgan murakkab moddalar 


3 – shartdan eng kam ball to’plagan o’quvchi chiqariladi va ishtirokchilar soni 3 ta bo’lib qladi. 

4 – shart.  “Kim chaqqon”


3 o’quvchiga moddalarning formulalari yozilgan jadvallar beriladi. Hamda jadvaldagi formulalarning nomi yozilgan kartochkalar tarqatiladi.  O’quvchilar moddalarning formulalari ustiga ularning nomlarini qo’yib chiqadilar. Birinchi o’quvchi topshiriqni bajarib bo’lishi bilan o’yin to’xtatiladi. 

O’quvchilarni bir oz chalg’itish maqsadida  ularga ortiqcha kartochkalar ham beriladi.

	CaCO3
	N2O5
	KOH
	
	P2O5
	NaOH
	Fe2O3
	
	SO3
	Mg(OH)2
	FeCI3

	HCI
	MgO
	ZnCI2
	
	HI
	Zn(OH)2
	H3PO4
	
	BeO
	BaSO4
	AgNO3

	AI(OH)3
	H2SO4
	H2SiO3
	
	KCI
	AgCI
	Na2CO3
	
	H3BO3
	CO2
	HBr


1. kalsiy karbonat

2. xlorid kislota

3. Alyuminiy gidroksid

4. azot (V)-oksidi

5. magniy oksidi

6. sulfat kislota

7. kaliy gidroksid

8. rux xlorid

9. silikat kislota

1. fosfor (V)oksidi

2. natriy gidroksid

3. temir (III) oksidi

4. yodid kislota

5. rux gidroksid

6. fosfat kislota

7. kaliy xlorid

8. kumush xlorid

9. natriy karbonat

1. oltingugurt (VI) oksidi

2. magniy gidroksid

3.temir (III) xlorid

4. berilli oksidi

5. bariy sulfat

6. kumush nitrat

7. borat kislota

8. karbonat angidrid

9. bromid kislota




4 – shartdan so’ng o’yinda faqat 2 o’quvchi qoladi. 

5 – shart. “Zinapoya” o’yini


Quyidagi reaksiyalarni bajarib yuqoridagi piramidaga kim tez ega bo’ladi. Topshiriqni  kim oldin va to’g’ri bajarganligiga qarab ball oladi.


	

	
	
	
	AI2(SO4)3+HCI→
	
	CaSO4+Fe


	

	
	
	CaCO3→
	
	
	
	AI2O3→
	
	

	
	 CuSO4+Zn→
	
	
	
	
	
	Zn+HCI→
	

	H2+O2→
	
	
	
	
	
	
	
	Cu+S→



Ushbu tadbirda maktabning 7 ____ sinf o’quvchisi ______________________ g’oliblikni qo’lga kiritib, maktabning “Oltin toj”iga ega bo’ladi 


Barcha ishtirokchilarga maktabning esdalik sovg’alari topshirilad. G’olib o’quvchiga alohida sovg’alar beriladi. 

9 –sinflar orasida kimyo fanidan o’tkazilgan “7x7” yoki “O’yla, izla, top” intellektual musobaqasining mazmunnomasi

Shartlar

1. Aql charxi

2. Tafakkur durdonasi (Kimyoviy topishmoqlar)

3. “7 kimyogar” o’yini

4. “Pochtal’on” o’yini

5. “So’zdan – so’z  top” 

6. Xotirani sinash

7.Boshqotirma

 “7x7”  yoki “O’yla, izla, top” intellektual  musobaqasi 2 ta  9 “A” va  “B” – sinf o’quvchilari orasida o’tkaziladi


Tadbirni o’tkazishdan 1 hafta oldin o’quvchilar tanlab olinib shartlar bilan tanishtiriladi ammo topshiriqlar aytilmaydi.


Shartlar kartochkalarga yozilib, teskari tomoni bilan stol ustiga qo’yiladi. Guruh a’zolari navbat bilan chiqib shartni tortadilar.  Birinchi o’quvchiga qaysi shart tushsa o’sha shartdan musobaqa boshlanadi.

I shart. Aql charxi

Ushbu shartda guruh a’zolariga 7 tadan savol beriladi. Savollar  o’quvchilar 9 – sinf bo’lganlari uchun kimyo kursini qamrab olishi hamda qiziqarli savollar bo’lishi kerak?

I guruh a’zosiga

1. Odatdagi sharoitda qaysi metall suyuq bo’ladi? (simob)
2. Qaysi kuchsiz kislota kuchli zahar hisoblanadi? (sianid kislota)

3. CO2 hosil qilish uchun qaysi maxsus asbob ishlatiladi? (Kipp apparati)

4. Qanday suvda kartoshka botmaydi? (sho’r suvda)

5. Doskada qaysi tuz bilan yozamiz? (kalsiy karbonat)

6. Inson organizmida qaysi element yetishmasa bo’qoq kasalligiga uchraydi? (yod)

7.Lampochka ichida sim qaysi qanday metaldan tayyorlanadi? (volfram)
II guruh a’zosiga

1. Kimyoviy tajribalarda eng ko’p ishlatiladigabn asbob nima?     (probirka)

2. Odatdagi sharoitda qaysi metalmas suyuq bo’ladi? (brom)

3. Qaysi kimyoviy modda kimyoning noni hisoblanadi? (sulfat kislota)

4. Qaysi kislotani shisha idishda saqlash mumkin emas? (ftorid kislota)

5. Yonib turgan olovni qaysi gazlar bilan o’chirish mumkin? (CO2, SO2)

6.Atmosferada azotning miqdori qancha? (78%)

7.”Grekcha “yorug’lik tashuvchi” deb nomlangan element qaysi? (fosfor)

II shart. Tafakkur durdonasi

Bunda guruh a’zolariga topishmoqlar beriladi. Qaysi guruh a’zosi topishmoqning javobini tez va to’g’ri topa olsa rag’bat kartochkasini qo’lga kiritadi. 

I guruh a’zosiga

1.Formulasi bir erur

   Massasi bir xil turur

   O’zgaradi xossalar

   Tarmoqlansa moddalar        (Izomerlar)

2. Olti uglerodi bor

    Olti vodorod saqlar

    Bir ajoyib oti bor

    U o’z nomini oqlar

    Oson qaynar bu modda

    Hidli, suyuqlik, rangsiz

    Tuzilish formulasin

    Adashtirmang garangsib                     (Benzol)

3. Glitserin asos unga

    Kislota ko’p massali

    U bo’lmasa ovqat yo’q

    Taom bo’lmas mazali                         (Yog’)
II guruh a’zosiga

1. Tarkibida suv yashirin

    Ma’nosi shirin – shirin

   Darmondori odamga

   Nomi ketgan olamga        (Glyukoza)

2. Qora rangli moysimon

    U yonuvchan suyuqlik

    Suvda erimas also

    Mahsulotlari turlik

    Benzin, mazut, ligroin

    Fraksiyalab olinar

    Qora rangli bu modda

    Qora oltin nomlanar                            (Neft)

3. Ko’r qiladi odamni

    Bo’lmasang ehtiyotkor

    Juda zaharli spirt

    Uning qanday nomi bor?                       (Metanol)

Guruh a’zolarining javoblari bir xil bo’lganda yana topishmoqlar beriladi.

III shart. “7 kimyogar” o’yini

Bu shartda guruh a’zolari  7 ta kimyogar olim haqida ma’lumot berishlari kerak. 7 ta kimyogar haqida 7 tadan kam bo’lmagan ma’lumotni ayta olgan guruh a’zosi rag’bat kartochkasini qo’lga kiritadi.


Sodiqov O.S. (1913-1987). O’zFA akademigi, kimyo fanlari doktori, professor. 600 dan ortiq ilmiy maqolalari, 100 dan ortiq ixtirolari bor. 10 ta fan doktori, 80 ta fan nomzodlarini tayyorlagan. G’o’zadan ajratib olingan moddalarni kompleks kimyiviy tekshirish natijalariga bag’ishlangan ishlari uchun 1985 yilda D.I.Mendeleev nomidagi oltin medal bilan taqdirlangan. Mehnat qahramoni unvoniga sazovor bo’lgan. O’zFA Biorganik kimyo institutiga asos solgan. Dunyoga mashhur bo’lgan kimyogar olimlar kitobiga kiritilgan o’zbek olimi. 


Yunusov S.Y. (1909-1991). O’zFA akademigi, kimyo fanlari doktori, professor. 600 dan ortiq ilmiy maqolalari, 100 dan ortiq ixtirolar, 10 dan ortiq monografiyalar muallifi. 10 dan ortiq fan doktori, 100 dan ortiq  fan nomzodlari tayyorlagan. 1969 yilda Mehnat Qahramoni unvoniga sazovor bo’lgan. D.I.Mendeleev nomidagi oltin medal bilan taqdirlangan. O’zFA O’simlik moddalari kimyosi institutiga asos solgan va o’simlik moddalari kimyosi maktabini yaratgan. O’zbekistonda uchraydigan 3600 dan ortiq o’simlikda 2000 dan ortiq alkaloidlarni aniqlagan. 


Parpiyev. N.A. (1931). O’zFA akademigi, kimyo fanlari doktori, professor. O’zbekistonda xizmat ko’rsatgan fan arbobi. 500 dan ortiq maqola, 7 ta monografiya, 22 ta mualliflik guvohnomasi, 3 ta darslik muallifi. Uning rahbarligi ostida 11 ta fan doktori, 32 ta fan nomzodi tayyorlangan. Ilmiy ishlari koordinatsion birikmalar stereokimyosi, ularning tuzilishiga bag’ishlangan. Molibden, reniy, volfram va simobni aniqlash hamda yuqori darajada toza molibden olishning termik uzulini ishlab chiqqan.


Solihov Sh.I. (1944). O’zFA akademigi, biologiya  fanlari doktori, professor. 275 dan ortiq ilmiy maqolalari, monografiyalar, 40 tadan ortiq patentlar muallifi. Uning rahbarligi ostida 5 ta  fan doktori va 25 ta fan nomzodlari tayyorlagan. Oqsillar kimyoviy tuzilishi va ularning organizmga ta’siri to’g’risida ilmiy maktab yaratgan. Olimning «Logoden», «Timoptin», «Gazolidon» kabi 10 ga yaqin preparatlari tibbiyot amaliyotiga joriy etilgan. Uning rahbarligida olingan feromun tutqichlari mamlakatimiz paxtachiligini zarakunandalardan himoya qilishda bir necha yildan buyon qo’llanilmoqda. 


Yusupbekov N.R. (1940). O’zFA akademigi, texnika fanlari doktori, professor. O’zbekistonda xizmat ko’rsatgan fan arbobi. Beruniy nomidagi Davlat mukofoti laureati. 300 dan ortiq ilmiy maqolalar, 30 dan ortiq ixtiro va bir nechta  monografiyalar  muallifi. Uning rahbarligi ostida 14 ta fan doktori va 70 ta fan nomzodlari tayyorlagan. Ilmiy ishlari kimyoviy kibernetika sohasiga mansub bo’lib, ishlab chiqarish jarayonlarini avtomatlashtirish tadqiqotlari ilmiy maktabiga asos solgan.

Asqarov M.A. (1931). O’zFA akademigi, kimyo fanlari doktori, professor. 500 dan ortiq ilmiy maqolalar, 10 dan ortiq monografiya va darslik muallifi. Uning rahbarligi ostida 14 ta fan doktori 90 dan ortiq fan nomzodi tayyorlagan. Tabiiy va sun’iy polimerlar sohasida yirik ilmiy ishlar qilgan. O’zbekistonda polimerlar kimyosiga asos slogan. Taniqli olimlardan biri. 


Abduvahobov A.A. (1941). O’zFA akademigi, kimyo fanlari doktori, professor. 400 dan ortiq ilmiy maqolalar, 20 dan ortiq ixtiro va 5 ta   monografiyalar  muallifi. Uning rahbarligi ostida 4 ta fan doktori va 27 ta fan nomzodlari tayyorlangan. Ilmiy ishlari elementorganik birikmalar kimyosi, nozik organik sintez muammolari, quyimolekulyar bioregulyatorlar ta’siri mexanizmining kimyiviy mohiyatini aniqlash, fazoviy kimyi sohalariga mansub bo’lib, feromonlar sintez usullarini ishlab chiqib, qishloq ho’jaligiga joriy etgan.

IV shart. “Pochta’lon” o’yini

Guruh a’zolariga 1 tadan konvert beriladi. Konvert ichiga organik moddalarning (alkanlar, alkenlar va alkinlar) nomlari kichik varaqalarga yozilgan bo’ladi. O’quvchilar ularni alohida – alohida qilib ajratadilar.

Masalan: 

	metan
	etilen
	amilen
	atsetelen
	pentan

	butilen
	geksan
	dekan
	etan
	etin

	propin
	pentin - 1
	geksin - 1
	nonilen
	Butan


V shart. So’zdan so’z top.

Bu shartda o’quvchilarga ma’lum bir so’z beriladi. O’quvchilar shu so’zlar orqali kimyo faniga oid tushuncha va so’zlarni yozadilar. So’zlar miqdori chegaralangani uchun (ya’ni faqat kimyoga oid bo’lgani uchun)  harflarni 2 marta ishlatishga ruxsat beriladi.

“oksidlanish – qaytarilish” so’zidan so’z topish

oksid, qaytar, ishqor, asos, oqsil, anilin, alkan, alkin,  tola, oltin, ion, natriy, kaliy, litiy, sirka  va h.k.

VI shart. Xotirani sinash.

Bu shartda guruh a’zolariga organi modda beriladi. Shu moddaning izomerlari soni va tuzilishini yozadilar.

I guruh a’zosiga      C6H14
II guruh a’zosiga     C5H12
VII shart. Boshqotirma

Savollar:

1. Uglerod birikmalari kimyosi

2. C6H12O6 tarkibli modda nomi?

3. Ammiakdagi vodorod atomlarining uglevodorod radikallariga almashishidan hosil bo’lgan murakkab moddalar?

4. Uglevodorodlarning tabiiy manbalari

5. Aminlardan eng katta amaliy ahamiyatga ega bo’lgan aromatik vakili

6. C6H6 tarkibli modda

7. Benzolning bir atomli gidroksihosilasi

Tadbir so’ngida guruhlarning ballari e’lon qilinadi va g’olib guruh aniqlanadi.

